
	БОСНА И ХЕРЦЕГОВИНА

С а р а ј е в о


Sarajevo, 31.01.2019. 

OPĆINA KISELJAK
NAČELNIK OPĆINE

Bana Josipa Jelačića br. 41

71250 Kiseljak
PREDMET:  Odluka o izdavanju uvjerenja o evidentiranom stažu i platama iz baze matične
                        evidencije o stažu i platama iz baze matične evidencije aktivnih osiguranika   
            Federalnog zavoda za penzijsko i invalidsko osiguranje, 
                        Mišljenje, dostavlja se

VEZA: Vaš akt broj: 01-34-2688/18 od 11.01.2019. 
Agencija za zaštitu ličnih podataka u Bosni i Hercegovini (u daljem tekstu: Agencija) je zaprimila akt veze u kojem navodite da je Upravni odbor Federalnog zavoda za penzijsko i invalidsko osiguranje donio Odluku o izdavanju uvjerenja o evidentiranom stažu i platama iz baze matične evidencije aktivnih osiguranika Federalnog zavoda broj: UOFZ-43/18 od 27.09.2018. Dalje navodite da je ovom odlukom zabranjeno dostavljanje podataka o stažu zaposlenika poslodavcima, bez pismene saglasnosti lica na koje se ti podaci odnose. S obzirom da je ovom odlukom znatno otežan rad institucija na području općine Kiseljak, tražite da Agencija u vezi sa istom preduzme odgovarajuće mjere.
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11), dajemo sljedeće dopunsko:

M I Š LJ E NJ E  

Zakon o zaštiti ličnih podataka (u daljem tekstu: Zakon) je opći propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizička i pravna lica, osim ako posebnim zakonom nije propisano drugačije. 



Prema članu 3. Zakona, lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica, a nosilac podataka je fizičko lice čiji se identitet može ustanoviti ili identifikovati, neposredno ili posredno, naročito na osnovu jedinstvenog matičnog broja te jednog ili više faktora karakterističnih za fizički, fiziološki, mentalni, ekonomski, kulturni ili socijalni identitet tog lica. 



Istim članom Zakona je propisano da je kontrolor svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa, a treća strana je bilo koje fizičko ili pravno lice, javni organ, agencija ili bilo koje drugo tijelo, osim nosioca podataka, kontrolora, obrađivača i lica koja su pod direktnom nadležnošću kontrolora ili obrađivača, ovlašteni da obrađuju podatke. 



Prema tome, Federalni zavod za penzijsko i invalidsko osiguranje je kontrolor koji obrađuje lične podatke osiguranika, obveznika uplate doprinosa i korisnika prava iz penzijskog i invalidskog osiguranja, a institucije i drugi poslodavci su treća strana kojoj su podaci o stažu osiguranja svojih zaposlenika potrebni u svrhu ostvarivanja prava i obaveza iz radnog odnosa.
Shodno članu 6. stav (1) tačka a) Zakona, kontrolor može obrađivati lične podatke bez saglasnosti nosioca podataka, između ostalog, ako obradu vrši u skladu sa zakonom ili je obrada neophodna da bi se ispunile nadležnosti utvrđene zakonom.
Saglasnost zaposlenika ne može biti primjenjiv pravni osnov za obradu njihovih ličnih podataka od strane poslodavca, koji u skladu sa zakonskim propisima, takvu obradu vrši radi regulisanja prava i obaveza iz radnih odnosa.
Stoga, ukoliko se lični podaci zaposlenika traže u svrhu regulisanja prava i obaveza iz radnog odnosa, takva obrada ličnih podataka se treba vršiti bez saglasnosti nosioca podataka u smislu člana 6. stav (1) tačka a) Zakona. 
Napominjemo, ovo mišljenje je samo dopuna prethodno izdanog mišljenja Agencije, o davanju ličnih podataka o stažu osiguranja od Federalnog zavoda penzijsko invalidskog osiguranja. To mišljenje smo objavili na službenoj web stranici. 
S poštovanjem,       
 Dostavljeno:







D I R E K T O R  
 - Naslovu,                                                                                         Petar Kovačević
 - Federalni zavod za penzijsko/mirovinsko osiguranje

